ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
N – Ն
ԱՊՐԱՆՔՆԵՐԻ ՁԵՌՔԲԵՐՄԱՆ ԳՈՐԾԸՆԹԱՑԸ ԻՐԱԿԱՆԱՑՆԵԼՈՒ ՄԱՍԻՆ
Հայաստանի Հանրապետության կառավարության 2010 թվականի հունիսի10-ի N759-Ն  որոշման 2-րդ կետով հաստատված 8-րդ հավելվածով նախատեսված զուգարանների ձեռք բերման գործընթացի իրականացումն ապահովելու նպատակով Հայաuտանի Հանրապետության կառավարությունը    ո ր ո շ ո ւ մ  է.

1. Հայաստանի Հանրապետության կառավարության 2010 թվականի հունիսի10-ի N759-Ն  որոշման 2-րդ կետով հաստատված 8-րդ հավելվածով նախատեսված զուգարանների ձեռքբերման գործընթացն իրականացնել  <<Հայաստանի փորք և միջին ձեռնարկատիրության զարգացման ազգային կենտրոն>> հիմնադրամի (այսուհետ` Հիմնադրամ) միջոցով:

2. Հայաստանի Հանրապետության էկոնոմիկայի նախարարին`

1) Հայաստանի Հանրապետության կառավարության 2010 թվականի հունիսի10-ի N759-Ն  որոշման 2-րդ կետով հաստատված 8-րդ հավելվածով նախատեսված զուգարանների ձեռք բերման նպատակով Հիմնադրամի հետ կնքել պայմանագիր,

2) առաջարկել Երևանի քաղաքապետին Հայաստանի Հանրապետության էկոնոմիկայի նախարարությանը օգտագործման իրավունքով հատկացնել տարածք երկու զուգարանների տեղադրման համար` հետագայում օգտագործման իրավունքը երրորդ կողմին փոխանցելու իրավասությամբ,

3) Հիմնադրամի միջոցով ապահովել`

ա. զուգարանների հետագա շահագործման նպատակով մասնավոր                      ընկերության ընտրությունը մրցութային կարգով,

բ. զուգարանների շահագործումը մինչև մասնավոր ընկերության ընտրությունը,

4) զուգարանները  տրամադրել և դրանց նկատմամբ սեփականության իրավունքը փոխանցել ընտրված մասնավոր ընկերությանը, իրականացված ծախսերը տարաժամկետ փոխհատուցման պայմանով` սահմանված ժամանակացույցին համապատասխան,

5) ապահովել տարաժամկետ փոխհատուցման գումարների հավաքագրումը և մուտքագրումը պետական բյուջե:

3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

Զեկուցող` էկոնոմիկայի նախարար
ՆԵՐՍԵՍ ԵՐԻՑՅԱՆ
ՀԻՄՆԱՎՈՐՈՒՄ
«ԱՊՐԱՆՔՆԵՐԻ ՁԵՌՔԲԵՐՄԱՆ ԳՈՐԾԸՆԹԱՑԸ ԻՐԱԿԱՆԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ
ՀՀ կառավարության մշտապես գործող տարածքային զարգացման և բնապահպանական նախարարական կոմիտեի սույն թվականի մայիսի 13-ին կայացած նիստում քննարկվել է «Հայաստանի Հանրապետության հասարակական վայրերը զուգարաններով ապահովման հայեցակարգը» և հանձնարարվել է ՀՀ էկոնոմիկայի նախարարին ապահովել հայեցակարգի իրականացումը: Հայեցակարգային միջոցառումների իրականացման նպատակով նախատեսվում է որպես պիլոտային ծրագիր տեղադրել երկու հասակական զուգարան, 

Հայաստանի Հանրապետության կառավարության 2010 թվականի հունիսի10-ի N759-Ն որոշման 2-րդ կետով հաստատված 8-րդ հավելվածով նախատեսվել է երկու զուգարանների ձեռք բերում: Բացի այդ պիլոտային ծրագրի իրականացումը նախատեսում է նաև նշված զուգարանների հետագա շահագործման կազմակերպում: Պիլոտային ծրագրի ամբողջական իրականացումն ապահովելու համար նպատակահարմար է այն իրականացնել §Հայաստանի փորք և միջին ձեռնարկատիրության զարգացման ազգային կենտրոն¦ հիմնադրամի  միջոցով:

Հարկ է նշել, որ նախատեսվում է տեղադրել բարձրակարգ զուգարաններ, իսկ նման զուգարաններ արտադրող ընկերությունները տեղաբաշխված են հիմնականում եվրոպական երկրներում և պետության միջոցները արդյունավետ օգտագործելու համար նպատակահարմար է զուգարանների ձեռք բերումը իրականացնել ուղղակի արտադրողից, իսկ դա մրցութային գնման ձևով դժվար կլինի իրականացնել, ուստի անհրաժեշտ է իրականացնել մրցակցային  բանակցությունների գնման ձևով:  

Ելնելով վերոգրյալից, սույն որոշման ընդունման անհրաժեշտությունը պայմանավորված է Հայաստանի Հանրապետության կառավարության 2010 թվականի հունիսի10-ի N759-Ն որոշման 2-րդ կետով հաստատված 8-րդ հավելվածով նախատեսված զուգարանների ձեռք բերման և հետագա շահագործման գործընթացն արդյունավետ կազմակերպելու  հանգամանքով: 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

ԷԿՈՆՈՄԻԿԱՅԻ ՆԱԽԱՐԱՐ 
                                                                          ՆԵՐՍԵՍ ԵՐԻՑՅԱՆ
ՏԵՂԵԿԱՆՔ
«ԱՊՐԱՆՔՆԵՐԻ ՁԵՌՔԲԵՐՄԱՆ ԳՈՐԾԸՆԹԱՑԸ ԻՐԱԿԱՆԱՑՆԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
«Ապրանքների ձեռք բերման  գործընթացը իրականացնելու մասին» Հայաստանի Հանրապետության կառավարության որոշման ընդունումն այլ իրավական ակտերի ընդունման անհրաժեշտություն չի առաջացնում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

ԷԿՈՆՈՄԻԿԱՅԻ ՆԱԽԱՐԱՐ    
                                                                          ՆԵՐՍԵՍ ԵՐԻՑՅԱՆ
ՏԵՂԵԿԱՆՔ
 «ԱՊՐԱՆՔՆԵՐԻ ՁԵՌՔԲԵՐՄԱՆ ԳՈՐԾԸՆԹԱՑԸ ԻՐԱԿԱՆԱՑՆԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Ապրանքների ձեռք բերման գործընթացը իրականացնելու մասին» Հայաստանի Հանրապետության կառավարության որոշումն ընդունելու կապակցությամբ պետական բյուջեում (կամ տեղական ինքնակառավարման մարմնի բյուջեում) լրացուցիչ ծախսերի կամ եկամուտների ավելացում կամ նվազեցում չի նախատեսվում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

ԷԿՈՆՈՄԻԿԱՅԻ ՆԱԽԱՐԱՐ      

                                                              ՆԵՐՍԵՍ ԵՐԻՑՅԱՆ
Ա Մ Փ Ո Փ Ա Թ Ե Ր Թ
«ԱՊՐԱՆՔՆԵՐԻ ՁԵՌՔ ԲԵՐՄԱՆ ԳՈՐԾԸՆԹԱՑԸ ԻՐԱԿԱՆԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	Առարկության, առաջարկության հեղինակը (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն

	ՀՀ ֆինանսների նախարարություն     ( N1/13.13/5866-10 12.08.10թ.)
	Գույքի գնման գործընթացը կազմակերպել ՀՀ էկոնոմիկայի նախարարության միջոցով` մրցակցային հիմունքներով, նկատի ունենալով, որ գնվելիք գույքը կհանդիսանա պետական սեփականություն, իսկ հիմնադրամը որոշակի ժամանակահատված կապահովի սպասարկման ծառայությունները: Այնուհետ մրցույթի ձևով գույքը շահագործման` հետագայում սեփականության իրավունքով, կհանձնվի   մասնավոր հատվածին, իսկ պետության կողմից կատարված ծախսերը կվերադարձվեն պետական բյուջե:
	Ընդունվել է մասնակի, 2-րդ կետի 4-րդ և 6-րդ ենթակետերը հանվել է , իսկ 5-րդ ենթակետը խմբագրվել է: Այսպիսով գույքը մնում է պետական և հետագայում մասնավորին հանձնելուց գումարները մուտքագրվում է պետական բյուջե, իսկ ձեռք բերումը իրականացվում է Հիմնադրամի միջոցով: Հիմնադրամի միջոցով ձեռք բերման գործընթացի կազմակերպումը նպատակահարմար է, քանի որ Հիմնադրամը շահույթ չհետապնդող կազմակերպություն է և վերջինս ուղղակի բանակցություններ կվարի ուղիղ արտադրողի հետ, ինչը կբերի գումարների արդյունավետ օգտագործմանը: Հարկ է նշել, որ զուգարանների ձեռք բերում ըստ էության պիլոտային ծրագր է ենթադրում, իսկ մրցույթով ձեռք բերումը ռիսկային է դրա չկայանալու հավանականության պատճառով:

	
	Նախագծի 1-ին կետի համաձայն` գույքի ձեռք բերման գործընթացի իրականացումը պետք է ապահովվի "Գնումների մասին” ՀՀ օրենքով սահմանված կարգով, իսկ 2-րդ կետի 2-րդ ենթակետի համաձայն`  ՀՀ էկոնոմիկայի նախարարը ՀՀ ֆինանսների նախարարի հետ համատեղ պետք է ապահովի գնումների անվանացանկում փոփոխություն կատարելը` մրցակցային բանակցությունների ձևով գնումներ կատարելու նպատակով: 

Այս պարագայում ստացվում է, որ նշված կետերը հակասում են իրար, նկատի ունենալով, որ նախագծի 2-րդ կետի 2-րդ ենթակետով նախատեսվող փոփոխությունը կատարելով անհրաժեշտություն է առաջանում զուգարանների ձեռք բերումը իրականացնել մրցակցային հիմունքներով:
	Ընդունվել է, 2-րդ կետի 2-րդ ենթակետը հանվել է:

	ՀՀ արդարադատության նախարարություն (24.08.2010թ.                N 2840-10)
	Առաջարկություններ և առարկություններ չկան

